
Berbungkus dan Terbungkus

NORAZIAH MOHD AMIN
AKADEMI PENGAJIAN BAHASA, UITM CAWANGAN PULAU PINANG

Dari hujung jalan, ia makin dekat
Tersekat-sekat, melompat-lompat
Dibelit kain yang ketat
Entah benar suatu yang lucu
Entah mata yang lesu
Kelam malam dan kepenatan
badan
Mencipta pelbagai pandangan
meragukan
Sekali mata berkelip,
Sekilas ia hilang,

Yang tadi yang di hujung jalan...

Masih memandu membelah angin
malam
Walau mata merayu untuk
beradu, terus dipendam
Sendirian melawan dari
terpejam...

Tiba-tiba jantung bagai direnjat
Di sini, di simpang empat, ia masih
tercegat
Kini kian dekat, di malam yang pekat
Berbungkus putih dan meloncat-loncat
Sekejap rendah, sekejap tinggi
Dalam kepekatan malam, sukar mata
mengekori
Tiba-tiba sahaja ia hilang lagi
Permainan mata cuba menguji
Seketika mata dipejam mencari pasti
Saat dibuka, si bungkus benar-benar di
depan mata!
Bersama seraut wajah menjenguk ke
dalam kereta
Dan tiba-tiba pandangan kelam dan
hitam
Tahu-tahu saja diri sudah terbungkus...
Menunggu saat dikambus...

